
Jabatan Perkhidmatan Awam berkata penjawat awam berdepan tindakan tatatertib atau ditamatkan perkhidmatan sekiranya enggan menerima
suntikan vaksin.

PETALING JAYA: Kerajaan tidak sepatutnya mengambil langkah mengenakan hukuman keras dalam menangani kakitangan
yang teragak-agak untuk divaksinasi, kata seorang aktivis kesihatan awam.

Ketua Pusat Dasar Kesihatan dan Sosial Galen Azrul Mohd Khalib berkata: “Tiada jalan pintas untuk kesihatan awam, anda
(pihak berkuasa) perlu melakukan kerja keras untuk memaklumkan dan meyakinkan orang ramai.”

© Provided by Free Malaysia Today 
Azrul Mohd Khalib.

“Ancaman cuti tanpa gaji, penggantungan, atau pemecatan adalah jalan pintas yang boleh dikatakan tidak perlu dan tidak
seimbang,” katanya.

Penjawat awam dimaklumkan sebelum ini dalam pekeliling Jabatan Perkhidmatan Awam (JPA) bahawa mereka yang
enggan divaksin Covid-19 boleh dikenakan tindakan tatatertib atau ditamatkan perkhidmatan. Ogos lalu, seorang sarjan
tentera diberhentikan dan kehilangan pencennya kerana enggan mengambil vaksin Covid-19.

